
АННОТАЦИЯ 

Мақолада янги ассортиментдаги ипларни  ишлаб чиқаришда 

ишлатиладиган толали чиқиндиларнинг пишиб етилганлиги тадқиқ этилган. 

Пишиб етилганлик кўрсаткичини билиш орқали  толаларнинг ингичкалиги, 

мустахкамлиги, ҳамда унинг таркибида целлюлоза миқдорини олдиндан 

аниқлаш мумкин. 

 

ABSTRACT 

The article investigates the maturity of fibrous waste used in the production of 

yarn of various assortments. Knowing the maturity, it is possible to determine in 

advance the strength and fineness of the fiber, as well as the approximate content of 

cellulose in it.  

КИРИШ  

Республикaдa бугунги кундa мaҳaллий тaбиий вa кимѐвий тoлaлaр 

aрaлaшмaсидaн тaйѐр сaнoaт мaҳсулoтлaрини тaйѐрлaш, илмий aсoслaнгaн янги 

техникa вa технoлoгиялaрни ярaтиш ҳaмдa ишлaб чиқaриш сaмaрaдoрлигини 

oшириш мaмлaкaтимиз иқтисoдий шaрoитини юксaлтиришнинг aсoсий 

oмиллaридaн бири бўлиб ҳисoблaнaди. 2022-2026 йилларга мўлжалланган янги 

Ўзбекистоннинг тараққиѐт стратегиясида, жумладан, «Миллий иқтисодиѐт 

барқарорлигини таъминлаш ва ялпи ички маҳсулотда саноат улишини 

оширишга қаратилган саноат сиѐсатини давом эттириб, саноат маҳсулотларини 

ишлаб чиқариш ҳажмини 1,4 бараварга ошириш...» каби муҳим вазифалар 

белгилаб берилган берилгaн [1].  

Тўқимачилик корхоналарининг кенгайиши уларда 

ажраладиган чиқиндиларнинг ошишига олиб келмоқда. 

Шунинг учун улардан кенг истеъмол моллари яратишда фойдаланиш, хусусан 

жаҳон сифат андозасига жавоб берадиган тайѐр маҳсулот ишлаб чиқариш  

сўзсиз долзарб ҳисобланади [2, 3, 4]. 

Ўзбекистoн Республикaси тўқимaчилик сaнoaтини ривoжлaнтиришнинг 

стрaтегик йўнaлишлaридaн бири клaстер мoделини жoрий этишдир. Ўз 

мoҳиятигa кўрa, сaнoaтнинг илғoр тури клaстер схемaсини ярaтиш вa жoрий 

этиш aсoсидa “пaхтa хoмaшѐсини етиштириш – қaйтa ишлaш – тaйѐр мaҳсулoт”  

тизимидaги ѐпиқ зaнжирдaн ибoрaт бўлиб, юз фoиз чиқитсиз ишлaб чиқaриш 

oбъектини тaшкил этиш кўздa тутилгaн. Шу бoис, мaзкур тадқиқот ишида 

кўриб чиқилгaн пaхтa тoлaсини чуқур қaйтa ишлaш вa тoлaли чиқиндилaрдaн 

рaқoбaтбaрдoш ип мaҳсулoтлaрини ишлaб чиқaриш муaммoси клaстер 

мoделини жoрий этиш нуқтaи нaзaридaн дoлзaрб ҳисoблaниб, ҳaр тoмoнлaмa 

ўргaнишни тaқaзo этaди. 

 

АДАБИЁТЛАР ТАҲЛИЛИ ВА МЕТОДОЛОГИЯ 

Пахта толаси – чигит қобиғида етиладиган ингичка, узун, силлиқ ва 

пишиқ табиий тола [5]. Пишиб етилган пахта толаси пишиқ, гигроскопик, 

иссиқлилик  хоссалари юқори бўлади. Пахта толасининг пишиб етилганлиги – 

девор тўқималари йўғонлигини ўзгаришида рўѐбга чиқадиган целлюлоза 

тўпланиши ва ғўзанинг ўсиш даврида тола ички структурасининг ўзгариши 

билан тавсифланади. Пахта толасини сифат кўрсаткичини пишиб етилганлиги 

бўйича баҳолаш кенг тарқалган [6, 7]. Пахта толасини пишиб етилганлигини 

билиш орқали толани ингичкалиги, мустахкамлиги  ҳамда тахминан ундаги 

целлюлоза таркибини олдиндан билиш мумкин. Битта поядан ва ҳатто бир 

кўзадан олинган пахта толалари ҳар хил пишиб етилган даражасига эга. 

Йигиришга яроқли толали чиқиндиларни пишиб етилганлик даражасини 

ўрганиш орқали керакли сифат кўрсаткичига эга ип йигириш мумкин. Шунинг 

учун аралаштирилаѐтган  компонентлар таркибидаги  толанинг пишиб 

етилганлик кўрсаткичлари ўрганиб чиқилди.  

 

НАТИЖАЛАР 

Йигирувбоп чиқинди толаларнинг: титиш тугунаги стандарт 3, тараш 

тугунаги стандарт 7, шляпка тарандиси стандарт 11 пишиб етилганлик 

коэффициенти тадқиқ этилди. Олинган натижалар 1-расмда гистограмма 

кўринишида келтирилган. 

а) 

 
б) в) 

1-расм. Намунада толаларни пишиб етилганлиги:  а –титиш тугунаги стандарт 3; б – 

тараш тугунаги стандарт 7; в – шляпка тарандиси стандарт 11. 

 

Натижалардан шуни кўриш мумкинки  титиш тугунаги стандарт 3 даги 

толаларнинг пишиб етилганлик даражаси  45%ни, тараш тугунаги стандарт 7 

даги толаларнинг пишиб етилганлик даражаси  23% ни , шляпка тарандиси 

стандарт 11 даги толаларнинг пишиб етилганлик даражаси   60%ни ташкил 

этади. Натижаларни  график орқали янада аниқроқ кўришимиз мумкин. 

 

а) 
б) 

 

в) 

2 -расм. Намунада толаларни пишиб етилганлиги (а-амалий, б-назарий):   

а –титиш тугунаги стандарт 3; б – тараш тугунаги стандарт 7;  

в – шляпка тарандиси стандарт 11. 

 

МУҲОКАМА 

Олинган натижалар шуни кўрсатадики пишиб етилганлик даражаси 3,1 

дан 4,9 гача  барча чиқиндиларда 60%дан ортиқлигини кўрсатаяпди. 

Келтирилган графиклардан кўриниб турибдики, толали чиқиндиларнинг пишиб 

етилганли ошган. Бу пахта толасининг узунлиги қанча калта бўлса, пишиб 

етилганлиги  юқори бўлиши билан изоҳланади бўлади. Шунинг учун, оддатда, 

нисбатан калта пахта толалари узун толаларга қараганда пишиб етилганлик 

даражаси юқорироқ бўлади [8, 9]. Бу тайѐр тўқимачилик маҳсулотларни ишлаб 

чиқариш учун етарли кўрсаткич эканлигини билдиради.  

ХУЛОСА  

Шундай қилиб 3, 7 ва 11 стандартлар йигирувбоп ва улардан калта 

толалар аэродинамик усулда ажратилганлиги туфайли, улардан янги 

ассортиментдаги  ипларни йигириш мумкинлигини таъкидлаш мумкин. 

